
 

 

 

 

 

 

 

 

 

 

С Т А Т У Т  

на Здружениена граѓани 

АСОЦИЈАЦИЈА ЗА ОДРЖЛИВ И ИНКЛУЗИВЕН 

РАЗВОЈ – СИГА Скопје 
    

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

декември, 2022 година 



 

Врз основа на член 18 од Законот за здруженија и фондации (Службен весник на Р. Северна 

Македонијабр.52/10,135/11, 55/16 и 239/22), Собранието на Здружение на граѓани АСОЦИЈАЦИЈА 

ЗА ИНКЛУЗИВЕН И ОДРЖЛИВ РАЗВОЈ – СИГА Скопје, на основачкото собрание одржано во 

Скопје на ден 08.12.2022 година, го донесе следниот: 

 

 

СТАТУТ 

 

 

I. ОПШТИ ОДРЕДБИ 

 

Член 1 

Здружениена граѓани АСОЦИЈАЦИЈА ЗА ИНКЛУЗИВЕН И ОДРЖЛИВ РАЗВОЈ – СИГА Скопје 

(во понатамошниот текст како: Здружението) е независна, непрофитна, непартиска и невладина 

граѓанска организацијакојасе залага за иднина во која граѓаните имаат висок квалитет на живот, а 

Република Северна Македонија е развиена демократија во која има еднакво учество на жените и 

мажите на извршни јавни позиции, сиромаштијата и класните разлики се сведени на минимум, 

работничките права се почитуваат, каде има владеење на правото и правната држава и се 

почитуваат европските вредности. 

 

Здружението е независно во управувањето, определувањето и остварувањето на целите 

идејностите утврдени со Статутот на Здружението (во понатамошниот текст како: овој Статут) во 

согласност со Уставот и законите на Република Северна Македонија. 

 

Здружението нема даобезбедува какво било директно или индиректно финансирање на конкретна 

политичка партија и давлијае на изборитево смисла на учество во избори и изборна кампања за 

одредена политичка партија и директно илииндиректно финансирање на изборна кампања на 

политичката партија. 

 

Здружението слободно ќе ги искажува и промовира своите ставови и мислења запрашања од негов 

интерес, ќе поведува иницијативи и ќе учествува во градење на јавното мислење и креирањето на 

политиките. 

 

Член 2 

Полниот назив на Здружението е: 

Здружение на граѓани АСОЦИЈАЦИЈА ЗА ИНКЛУЗИВЕН И ОДРЖЛИВ РАЗВОЈ – СИГА Скопје. 

 

Скратениот назив на Здружението е:  

АСОЦИЈАЦИЈА СИГА Скопје. 

 

Во комуникацијата со странство, Здружението го употребува своето име на англиски јазик и 

латинично писмо и истото гласи: 

Sustainable and Inclusive Growth Association –SIGA Skopje. 

 



 

Член 3 

Седиштето на Здружението е во Република Северна Македонија во Скопјена следната адреса: 

улица Иван Цанкар, бр. 60Б, општина Карпош, 1000 Скопје. 

 

Член 4 

Работата на Здружението е јавна.  

Јавност на Здружението се реализира преку јавни соопштенија, објавување на овој Статут, 

годишен извештај за работа, годишен финансиски извештај и годишна сметка за претходната 

календарска година на Здружението, општите акти на Здружението и други информации 

релевантни за работата на Здружението, на интернет страницата на Здружението. 

 

Член 5 

Здружението е основано на неопределено време. 

 

Член 6 

Здружението дејствува на територијата на Република Северна Македонија и своите права, 

должности и одговорности ги остварува согласно Уставот и законите на Република Северна 

Македонија, овој Статут и програмата за дејствување на Здружението. 

 

Здружението има и меѓународна активност. 

 

Член 7 

Здружението има печат и штембил. 

Печатот на Здружението е во кружна форма и го содржи долгиот назив на Здружението. 

Штембилот на Здружението е во правоаголна форма со рубрики за деловен број, датум и местои го 

содржи долгиот називот на Здружението.  

 

Член 8 

Согласно со Националната класификација на дејности, приоритетна дејност на работење на 

Здружението е: 94.99 – Дејности на други организации врз база на зачленување, неспомнати на 

друго место. 

 

 

II. ВИЗИЈА, МИСИЈА И ЦЕЛИ  

 

Член 9 

Во нашата визија се залагаме за иднина во која граѓаните имаат висок квалитет на живот, а 

Северна Македонија е развиена демократија во која има еднакво учество на жените и мажите на 

извршни јавни позиции, сиромаштијата и класните разлики се сведени на минимум, работничките 

права се почитуваат, каде има владеење правото и правната држава и се почитуваат европските 

вредности. 

 

 



 

Член 10 

Мисијата на Здружението е да ги промовира и поддржува демократските процеси, да придонесува 

за инклузивен, праведен и одржлив развој преку истражувања, анализи и предлози на 

прогресивни, праведни и родово освестени јавни политики почитувајќи ја партиципативната 

култура. 

 

Член 11 

Главни цели на Здружението се:  

- Поддршка на ненасилни, инклузивни/партиципативнии родово освестени демократски 

промени во Северна Македонија; 

- Подобрување на квалитетот на живот и придонес за праведен и одржлив развој; 

- Анализа на постојни политики и развој на иновативни предлози за праведно унапредување 

на процесите во општеството; 

- Регионална и меѓународна соработка при развој на прогресивни јавни политики; 

- Поддршка на евроинтегративите процеси на Северна Македонија 

- Едукација за праведни јавни политики на прогресивни млади граѓани. 

 

Член 12 

Во Здружението функционираат три оддели кои дејствуваат засебно, но се надополнуваат при 

остварување на целите, мисијата и визијата на организацијата: 

1. Оддел за истражувања и анализи; 

2. Оддел за едукација и еманципација; 

3. Оддел за социјални иновации и развој на праведни јавни политики. 

 

 

III. ЧЛЕНСТВО ВО ЗДРУЖЕНИЕТО 

 

Член 13 

Членови на Здружението можат да бидат сите физичкидомашни или странски лица, кои ги 

прифаќаат целите и активностите утврдени со овој Статут и кои доброволно ќе пристапат со 

давање на писмена изјава/пристапница. 

 

По претходно поднесено писмено барање/изјава од заинтересираното лице, одлука за прием во 

членство на Здружението донесува Собранието на Здружението со обично мнозинствоод 

присутните членови на Собранието. 

 

Полноправното членство се стекнува со денот на донесувањето на одлуката за прием во членство. 

Одлуката за прием во членство му се доставува на членот на Здружението на адресата која ја има 

дадено на располагање на Здружението, неговата адреса на електронска пошта или лично. 

 

Член 14 

Евиденција на членовите на Здружението се води во Регистарот на членови на Здружението. 

Податоците од Регистарот на членови се ажурираат најмалку еднаш на две години. 



При зачленувањето, членовите задолжително пријавуваат адреса на нивна лична електронска 

пошта преку која ќе комуницираат електронски со Здружението. 

Здружението ја гарантира анонимноста на личните податоци на членовите кои тоа го побарале. 

Податоците од Регистарот на членови се заштитени во согласност со прописите за заштита 

наличните податоци и класифицирани информации. 

 

Член 15 

Сите членови на Здружението имаат еднакви права и обврски, без оглед на раса, боја на кожа, 

потекло, национална или етничка припадност, пол, род, сексуална ориентација, родов 

идентитет,припадност на маргинализирана група, јазик, државјанство, социјално потекло, 

образование, религија или верско уверување, политичко уверување, друго уверување, 

попреченост, возраст, семејна или брачна состојба, имотен статус, здравствена состојба, лично 

својство и општествен статус или која било друга основа. 

 

Член 16 

Член може да се повлече од членство со давање писмена изјава, во која не е потребно да се наведе 

конкретно образложение за причините за истапување. 

 

Членството во Здружението ќе престане врз основа на одлука на Собранието во случај кога: 

- членот не го почитуваСтатутот; 

- членот сосвоитепостапки и делувањеработивоспротивностнавизијата, мисијата, целите 

иугледотнаЗдружението; 

- подолготрајна неактивност; 

- водругислучаипредвиденисозакон и овој Статут. 

 

Член 17 

Секој член има право да: 

1. учествуваподеднаквосодругитечленовивоостварувањетонацелитенаЗдружението; 

2. директноучествувавоодлучувањетонаСобраниетонаЗдружението; 

3. да предлага донесување на одлуки од страна на Собранието на Здружението; 

4. да бира и да биде избран во органите на Здружението; 

5. биде навремено и целосно информиран за работата и активностите на Здружението. 

 

Членот е должен:  

1. активнода придонесувазаостварувањенацелитенаЗдружението; 

2. учествува, восогласностсоинтересот, воактивноститенаЗдружението; 

3. јаплатичленарината; 

4. вршидругиработикоигивршиСобраниетонаЗдружението. 

 

Член 18 

Секој член за време на своето членување плаќа годишна членарина. Одлуката за висината на 

плаќање ја носи Собранието на Здружението. 

 

 



IV. ОРГАНИ НА ЗДРУЖЕНИЕТО 

 

Член 19 

Органи на Здружението се: 

 Собрание; 

 Претседател на Собранието; 

 Извршен директор; 

 Извршна канцеларија. 

Здружението по потреба може да формира и други постојани и привремени тела иоргани. 

 

 

V. СОБРАНИЕ 

 

Член 20 

Собранието е највисоко раководно тело на Здружението. 

Своите права и обврски Собранието ги врши врз основа и во рамките на закон, овој Статут и 

општите акти на Здружението. 

 

Член 21 

Собранието го сочинуваат сите членови на Здружението. 

 

Член 22 

Надлежности на Собранието: 

 го усвојува, изменува и дополнува Статутот, програмата и општи акти на Здружението; 

 одлучува за прием на нови членови и престанок на членство во Здружението; 

 го избира и разрешува Претседателот на Собранието на Здружението; 

 го избира и разрешува Извршниот директор на Здружението; 

 врши надзор над Претседателот на Собранието и Извршниот директор на Здружението; 

 одлучува за здружување во сојузи и други форми на здружување;  

 одлучува за статусните измени на Здружението; 

 усвојува годишен извештај за работа, годишен финансиски извештаји годишна сметка за 

претходната календарска година на Здружението; 

 одлучува за промена целта и активноста на Здружението, престанок на работата и 

распределба на преостанатите средства на Здружението;  

 одлучува за други прашања за кои Статутот не утврдува надлежност на другите органи на 

Здружението. 

 

Член 23 

Собранието работи на седници. 

Собранието редовно се состанува најмалку еднаш во текот на календарската година и по потреба.  

Седниците на Собранието ги свикува Претседателот на Собранието по сопствена иницијатива или 

по барање на 1/3 од вкупниот број на членови во Собранието на Здружението, не подоцна од 30 

дена од денот на поднесувањето на барањето за свикување.  

 



Собранието се свикува со писмена покана со назначено време, место и начин на одржување на 

собранието, предлогот од дневниот ред и по потреба соодветен потребен материјал (извештаи, 

анализи, биланси, нацрт предлози итн.), која се доставува лично, по пошта или електронски на 

адресите за електронска пошта на членовите, најмалку 7 дена пред седницата.  

 

Со работата на Собранието претседава Претседателот на Собранието. 

 

Член 24 

На секоја седница на Собранието се назначува записничар кој води записник за работата на 

Собранието. 

 

Во записникот се содржани основни информации за работата на Собранието, а особено: 

 место, начин и деннаодржување; 

 дневен ред; 

 имињатанаприсутнитечленови; 

 личното име на записничарот; 

 текот на работа, а особено прашањата за кои се дискутира, имињата на лицата кои 

учествувале во дискусијата и сумирани содржини на нивните излагања; 

 резултатот нагласањетоодстрананапоединечнитеточкинадневниотред; 

 одделни мислења на членовите; 

 време на завршување. 

 

Член 25 

Секоја одлука на Собранието се внесува во записникот. 

Заедно со записникот, постојат докази за свикување на Собранието. 

Записник за работата на Собранието се чува во архивата на Здружението како документ со трајна 

вредност. 

 

Член 26 

Член на Собранието не може да гласа кога одлучува за прашања за: 

 ослободување ододредениобврски и одговорностинатојчлен; 

 утврдувањена барања воодноснатојчлен;  

 иницирање и за откажување одспорпротивтојчлен; 

 во другислучаикоганекојчленимаинтерес спротивно на интереситенаЗдружението. 

 

Член 27 

Собранието може полноправно да одлучува ако на седницата се присутни повеќе од половина од 

вкупниот број на членови.  

Секој член на Собранието може да ополномошти свој полномошник кој ќе го претставува тој член 

на седницата Собранието, за што е должен да приложи нотарски заверено полномошно или 

адвокатско полномошно, доколку полномошникот е адвокат. 

 

По правило, Собранието носи одлуки со мнозинство од присутни членови, освен ако со закон или 

со овој Статут не е определено друго мнозинство или не се пропишани други услови во поглед на 

мнозинството со кое се донесуваат одлуките за определени специфични прашања. 



 

Гласот на Претседателот на Собранието е одлучувачки во случај на поделба на гласовите (еднаков 

број на гласови). 

 

Член 28 

Ако Собранието не може да се одржи поради недостиг на кворум, ќе се свика повторно во рок од 

седум дена со истиот дневен ред. 

 

Член 29 

Седницата на Собранието може да се одржи на следните начини: 

- седница со физичко присуство на членовите на Собранието; 

- седница на далечина преку видеотонска конференција воспоставена преку Zoom, Microsoft 

Teams или друга платформа. 

 

 

VI. СЕДНИЦА СО ФИЗИЧКО ПРИСУСТВО  

 

Член 30 

При седница со физичко присуство на членовите на Собранието, секој присутен член е должен 

своерачно да се потпише на списокот на присутни членови на седницата на Собранието. 

 

Член 31 

На седница со физичко присуство, по правило Собранието одлучува со јавно гласање.  

Јавното гласање се врши со подигнување на рацете или со изјаснување преку поединечно 

прозивање на членовите. 

 

На седница со физичко присуство, Собранието може да одлучува со тајно гласање за одредени 

прашања, кога тоа го бараат најмалку 50 проценти плус еден член на Здружението. Тајното 

гласање се врши преку гласачки ливчиња. 

 

 

VII. СЕДНИЦА НА ДАЛЕЧИНА  

 

Член 32 

Седница на далечина се организирапреку видеотонска конференција воспоставена преку Zoom, 

Microsoft Teams или друга платформа. 

Петнаесет минути пред започнувањето на закажаната седница, до секој член на Собранието, на 

неговата адреса на електронска пошта, се испраќа линк за пристапување кон видеотонската 

конференција. 

Секој член што учествува на седницата на далечина е должен, пред почетокот на седницата, да 

има обезбедено микрофон, слушалки и видео камера, преку кои ќе може успешно да ја следи 

седницата и да биде вклучен во истата. 

 



Учеството на седницата на далечина се смета за присуство и лично учество на членовите на 

Собранието кои се вклучени на овој начин. 

 

Член 33 

Претседателот на Собранието е должен да состави список на членови на Собранието кои се 

вклучени на видеотонска конференција, кои членови се сметаат за присутни на седницата. 

Претседателот на Собранието го потпишува списокот наведен во став 1 на овој член и одговара на 

неговата веродостојност. 

 

Член 34 

На седница на далечина, Собранието одлучува со јавно гласање.  

Јавното гласање се врши со подигнување на рацете пред видео камерата или со изјаснување преку 

поединечно прозивање на членовите. 

 

На седница на далечина, Собранието не може да одлучува со тајно гласање. 

 

Член 35 

Доколку постои техничка можност, седницата одржана на далечина преку видеотонска 

конференција, се снима преку платформата на која истата се одржува. 

 

 

VIII. ПРЕТСЕДАТЕЛ НА СОБРАНИЕТО 

 

Член 36 

Собранието го избира Претседателот со мнозинство од членовите на Собранието кои гласале, но 

не помалку од една третина од вкупниот број на членови. 

Претседателот на Собранието се избира преку тајно гласање. 

 

Претседателот на Собранието се избира со мандат од четири (4) години, со право на реизбор. 

 

За Претседател на Собранието може да биде избрано лице кое: 

- има живеалиште или престојувалиште на територијата на Република Северна Македонија; 

- е член на Здружението; 

- редовно си ја подмирува членарината. 

 

Член 37 

Претседателот на Собранието: 

- ја води подготовката на седниците на Собранието; 

-подготвува материјали за и од седниците на Собранието и спроведува одлуки донесени од 

Собранието; 

- раководисоседницитенаСобранието и сегрижизаодржувањетонаредот и миротнаистите; 

- ги потпишува сите одлуки и други акти кои ги носи Собранието; 

- врши други работи во согласност со овој Статут и општите акти на Здружението. 

 



За својата работа Претседателот на Собранието одговара пред Собранието. 

 

Член 38 

Функцијата Претседател на Собранието престанува со: 

- истекување на мандатот за кој е избран; 

- оставка; 

- разрешување од страна на Собранието; 

- трајна спреченост или смрт. 

 

Собранието може да го разреши Претседателот на Собранието со мнозинство од членовите на 

Собранието кои гласале, но не помалку од една третина од вкупниот број на членови. 

 

 

XIX. ИЗВРШЕН ДИРЕКТОР 

 

Член 39 

Извршниот директор е извршен орган, односно орган за секојдневното раководење со 

Здружението. 

Извршниот директор го избира Собранието со мнозинство од бројот на членови кои гласале, но не 

помалку од една третина од вкупниот број на членови. 

Извршниот директор треба да има живеалиште во Република Северна Македонија 

Извршниот директор е одговорен пред Собранието. 

 

Член 40 

Извршниот директор: 

- ја врши функцијата застапник на Здружението, односно е лице овластено да го претставува и 

застапува Здружението во правниот промет кон трети лица во јавноста, без ограничувања. 

- одговорен е за законитоста во неговото работење и за правилната примена на Статутот и на 

општите акти на Здружението; 

- учествува во работата на Собранието со право на глас; 

- го води работниот процес на Здружението; 

- ги следи и ги анализира состојбите и проблемите во дејноста на Здружението, дава прогнози и 

предвидувања за идни услови, проблеми и можности; 

- комуницира и соработува со други организации; 

- се грижи за стратешкото планирање и изготвува програми и планови за работа и финансиски 

планови; 

- одговорен е за извршување на програмата и на планот за работа и на финансискиот план; 

- воспоставува процедури за работа на извршната канцеларија; 

- се грижи за правилно и економично работење со средствата на Здружението и управува со 

паричниот тек; 

- потписник е на жиро сметката во банка на Здружението; 

- одлучува за засновање и прекин на работен однос на вработените во Здружениетои за 

ангажирање на други лица; 

- ги води и мотивира вработените во Здружението; 



- именува членови на работни тимови и ја следи нивната работа; 

- раководи со финансиските средства, мобилизира нови фондови, преговара и склучувадоговори со 

донатори, соработници и со други правни лица. 

 

Член 41 

Функцијата на Извршниот директор престанува со: 

- оставка; 

- разрешување од страна на Собранието на Здружението; 

- трајна спреченост или смрт. 

 

Собранието може да го разреши Извршниот директор со мнозинство од членовите на Собранието 

кои гласале, но не помалку од една третина од вкупниот број на членови. 

 

 

X. ИЗВРШНА КАНЦЕЛАРИЈА 

 

Член 42 

Извршната канцеларија е одговорна за извршните, стручните и административните работи, 

односно ги води секојдневните активности, поддршката на органите на Здружението и за 

спроведување на програмите и плановите за работа. 

 

Извршната канцеларија ја сочинуваат: Извршниот директор, потребен број вработени и/или 

договорно ангажирани лица. 

 

Член 43 

Извршната канцеларија: 

- ги спроведува сите планирани активности на Здружението, во рамките утврдени со 

годишниот план за работа и со финансискиот план; 

- ги следи и анализира општествените трендови и проблеми; 

- подготвува седници на Собранието и соодветни материјали; 

- подготвува годишни планови за работа и финансиски планови; 

- извршува канцелариски работи, ја чува архивата и води сметководство; 

- поднесува извештаи за работата и финансиски извештаи; 

- одржува односи со јавноста. 

 

 

XI. ПРЕТСТАВУВАЊЕ И ЗАСТАПУВАЊЕ НА ЗДРУЖЕНИЕТО 

 

Член 44 

Извршниот директор ја врши функцијата застапник на Здружението. 

 

Извршниот директор го застапува Здружението во правниот промет со трети лица, одговорен е за 

законитоста во работењето на Здружението и за правилна примена на Статутот и на општите акти 

на Здружението. 



 

 

XII.ВМРЕЖУВАЊЕ 

 

Член 45 

Здружението може да биде поврзано и здружено во сојузи или други соодветни здруженија во 

земјата и во странство. 

 

 

XIII. ФИНАНСИРАЊЕ 

 

Член 46 

Здружението стекнува средства од членарина, доброволни прилози, подароци, донации и на други 

начини кои не се во спротивност со законот. 

 

Средствата на Здружението се употребуваат за специфични цели, задачи и активности во 

согласност со закон, овој Статут и со општите акти на Здружението. 

 

Здружението води сметководство, води и чува деловни книги и поднесува годишна сметка и 

соодветни даночни пријави, согласно применливи закони на Република Северна Македонија. 

 

Вишокот на приходите над расходите (добивката) остварен од Здружението не смее да биде 

распределен како таков до ниедно правно или физичко лице, туку мора да биде употребен 

исклучиво за остварување на целите, задачите и активностите на Здружението. 

 

 

XIV. СТАТУСНИ ИЗМЕНИ И ПРЕСТАНОК НА ЗДРУЖЕНИЕТО 

 

Член 47 

За присоединување, спојување и поделба на организацијата одлучува Собранието содвотретинско 

мнозинство од сите членови. 

 

Член 48 

Здружението престанува да постои во случај на: 

- донесена одлука за престанок на постоење во согласност со овој Статут, 

- поминато двојно повеќе време од времето предвидено за одржување на седница на 

Собранието, а таа не е одржана, 

- во две последователни години не е поднесена годишна завршна сметка во согласност со 

закон, 

- статусна измена која предвидува престанок на постоењето, 

- донесена одлука на надлежен суд, 

- стечај и 

- спроведена ликвидација. 

 



Здружението може да престане и ако бројот на членовите на организацијата се намали подбројот 

определен за основање, односно помалку од 5 (пет) членови. 

 

Член 49 

Една третина од членовите на Собранието можат да иницираат иницијатива за покренување на 

постапка за престанок на работата на Здружението. 

 

За престанок на работата на Здружението решава Собранието со двотретинско мнозинство гласови 

од членовите на Здружението. 

 

Член50 

Во случај на престанок на Здружението со работа средствата и имотот што ќе преостанатпо 

намирување на обврските кон доверителите, се донираат/пренесуваат на основачите со одлука на 

Собранието. 

 

 

XV. СТАТУТ И АКТИ НА ОРГАНИЗАЦИЈАТА 

 

Член 51 

Здружението се уредува во согласност со Законот, со овој Статут и со општитеакти на 

Здружението. 

Здружението донесува Статут, правилници, деловници, одлуки, решенија и другиакти. 

Со правилниците и одлуките се регулираат прашањата за кои, со законот или со овојСтатут, е 

предвидено да се регулираат со општи акти. 

 

Член 52 

Статутот е највисок акт на Здружението. 

Општите акти на Здружението мора да бидат во согласност со овој Статут. 

Ако одредба на општ акт не е во согласност со овој Статут, таа се поништува и сеприменуваат 

одредбите од овој Статут. 

 

Член 53 

Статутот и општите акти се објавуваат.  

Статутот и општите акти стапуваат во силасо денот на објавувањето. 

Објавувањето е со објавување на огласнатабла и/или со објавување на интернет страницата на 

Здружението. 

 

Член 54 

Собранието го донесува, го изменува и го дополнува Статутот. 

Постапка за измени и дополненија можат да предложат најмалку една третина од членовите на 

Собранието и Извршниот директор. 

Собранието ги донесува измените и дополнувањата, со пречистен текст на Статутот,со 

двотретинско мнозинство од вкупниот број членови. 

 



 

XVI. ПРЕОДНИ И ЗАВРШНИ ОДРЕДБИ 

 

Член 55 

Сите прашања што не се регулирани со овој Статут ќе бидат директно применливи на одредбите 

од Законот за здруженија и фондации на Република Северна Македонија. 

 

Член 56 

Изразите употребени во овој Статут, кои се родово определени, се користат неутрално и се 

однесуваат еднакво на сите лица без оглед на пол, род и родов идентитет. 

 

Член 57 

Овој Статут влегува на сила на денот на усвојувањето од страна на Собранието, а ќе се применува 

по уписот на Здружението во Централниот Регистар на РепубликаСеверна Македонија. 

 

 

 

 

 

 

Претседател на Собранието: 

 

 

 

_______________________ 

Душан Томшиќ 

 


